
(əvvəli 1-ci səhifədə)
Prezident İlham Əliyev 

münaqişə ilə bağlı danışıqların 
real nəticə ilə yekunlaşmasının va-
cib olduğunu bir daha vurğulayıb. 
Dövlət başçısının sözlərinə görə, 
Azərbaycan problemin danışıqlar 
vasitəsilə həllinin həmişə tərəfdarı 
olub, ancaq Ermənistan belə 
konstruktiv mövqe sərgiləməyib. 
“Yeri gəlmişkən, kimin danışıqla-
rın əleyhinə olması ilə bağlı sizə 
bir söz də deyə bilərəm. Hələ bu 
müharibə başlamazdan əvvəl 
Azərbaycan və Ermənistanın 
xarici işlər nazirləri Minsk qru-
punun həmsədrləri ilə görüşmək 
üçün Cenevrəyə dəvət olunmuş-
dular. Ermənistanın xarici işlər 
nazirinin oktyabrın əvvəlində 
səfər edəcəyi gözlənilirdi, bizim 
xarici işlər nazirinin oktyabrın 
8-də səfər edəcəyi gözlənilirdi. 
Beləliklə, Ermənistanın xarici 
işlər naziri buna məhəl qoymadı, 
getmədi. Bizim xarici işlər naziri 
dünən Cenevrədə həmsədrlərlə 
görüş keçirdi”, – deyən ölkə 
başçısı əlavə edib ki, Azərbaycan 

Ermənistan və Azərbaycan xarici 
işlər nazirləri arasında görüşün 
Rusiyada təşkil olunması ilə bağlı 
Rusiyadan təklif alanda razılaşdı. 

Prezident İlham Əliyev 
Azərbaycanın sülh yolu ilə həll 
istədiyini bir daha diqqətə çat-
dırıb: “Biz həll istəyirik, imitasi-
ya yox, daha 30 il ərzində boş 
sözləri yox, praktiki addımları, 
vaxt cədvəlini, insanlarımızın 
evlərinə nə vaxt qayıdacağını, on-
lar üçün təhlükəsizlik zəmanətinin 
nədən ibarət olacağını və bizim 
necə barışacağımızı bilmək 
istəyirik”. 

Dövlət başçımız xarici audi-
toriyaya da çox mühüm mesaj 
da ünvanlayıb: “Biz qonşuyuq. 
Biz əbədi olaraq düşmənçilik 
şəraitində yaşaya bilmərik. Bu, da-
yandırılmalıdır. Lakin tarixi həqiqət 
və beynəlxalq hüquq əsasında 
dayandırılmalıdır". Bu fikri vurğu-
lamaqla Prezident İlham Əliyev 
ermənilərin uzun illərdir xarici 
audidoriyaya sırımağa çalışdıqları 
“Azərbaycanda ermənifobiya var” 
hay-küylü ittihamlarının üstündən 
qara xətt çəkmiş oldu. 

Müsahibədə mühüm 
məqamlardan biri də Dağlıq Qara-
bağda yaradılmış oyuncaq rejimin 
təsiri altında yaşayan erməni 
əsilli insanlar barədə deyilən 
sözlərdir. Prezident İlham Əliyev 
Azərbaycanın heç zaman mülki 
şəxlərə qarşı hücum etmədiyini 
bir daha elan edib: “Biz heç vaxt 
mülki şəxslərə hücum etmirik. 
Bizim Dağlıq Qarabağ ərazisində 
etdiklərimiz ondan ibarətdir ki, 
biz onların tanklarını, silahlarını, 
artilleriya sistemlərini hədəfə almı-
şıq və həmçinin biz onların hərbi 
infrastrukturunu hədəf almışıq”. 

Ölkə başçısı qondarma reji-
min hərbi infrastrukturunun bəzən 
şəhər mərkəzində yerləşdirməsində 
Azərbaycanın günahı olmadığını 
bildirib. “Lakin biz heç vaxt qəsdən 
mülki şəxsləri hədəf almamışıq. 
Bəli, bizim müasir silahlarımız var, 
lakin onların heç də hamısı müasir 
deyil. Bəzi səhvlər ola bilər. Ona 
görə bizim tərəfdən mülki şəxslərin 
qəsdən hədəf alınması heç vaxt 
baş verməmişdir”. 

Bununla yanaşı, ölkə başçısı 
müsahibəsində bildirib ki, təmas 

xəttinə çox yaxın yerləşən Tərtər 
şəhəri bombardmana məruz 
qalır. Xatırladaq ki, ermənilər 
əks-hücum əməliyyatının başlan-
dığı gündən yorulmadan yalan 
üyüdürlər ki, guya Azərbaycan 
mülki obyektləri hədəfə alır. Prezi-
dent ermənilərin bu yalanına tutar-
lı cavab verməklə yanaşı, erməni 
silahlı qüvvələrinin Azərbaycanın 
mülki obyektlərinə çoxsaylı zərbə 
endirdiklərini də açıqlayıb. “Gündə 
şəhərə 2000 mərmi düşür. Demək 
olar ki, məhv edilib. Heç kim 
bunun haqqında danışmır. Ona 
görə xahiş edirəm ki, gəlin, bu 
məsələdə ədalətli olaq. Biz bunu 
başlamamışıq və bizim mülki 
şəxsləri hədəfə almağa ehtiya-
cımız yoxdur. Bizə ərazilərimiz 
lazımdır. Müharibə bitdikdən sonra 
yanbayan yaşayacağımız mülki 
şəxsləri niyə görə hədəfə alaq ki? 
Dağlıq Qarabağdakı erməni əsilli 
insanlar oradakı kriminal rejiminin 
girovlarıdır. Əminəm ki, müharibə 
bitdikdən sonra onlar bizimlə sülh 
və ləyaqət içində yanbayan yaşa-
yacaqlar".  

Bu gün hamıya məlumdur ki, 
Azərbaycan Ermənistanı bütün 
cəbhələrdə ağır məğlubiyyətə 
uğradır. İstər hərbi, istərsə də 
siyasi-diplomatik müstəvidə 
düşmən darmadağın edilir. Ha-
zırda  Ermənistanın hərbi-siyasi 
rəhbərliyi çıxılmaz vəziyyətlə 
üz-üzədir. Döyüş meydanlarında 
biabırçı məğlubiyyətə uğrayan, 
həddən artıq hərbi texnika, 
canlı qüvvə itirən işğalçı ordu 
mövqelərini durmadan tərk 
edərək qaçır. Azərbaycan Ordusu 
güclü əks-hücum əməliyyatları 
ilə işğal altında olan rayonla-
rımızı, qəsəbə və kəndlərimizi 
azad edir. İndi Ermənistan 
Azərbaycanın şərtlərini qəbul 
etmək zorundadır. Prezident 
İlham Əliyev “Sky News” te-
lekanalına müsahibəsində 
Ermənistanla mümkün danı-
şıqların şərtlərini də açıqlayıb. 

“Ermənistanın dəstəkləməkdən 
imtina etdiyi əsas prinsiplərdə 
torpaqların açıq-aydın necə geri 
qaytarılacağı göstərilir. Birinci 
mərhələdə Dağlıq Qarabağın 
cənub-şərq tərəfində yerləşən 
beş Azərbaycan rayonu, sonra 
Dağlıq Qarabağ və Ermənistan 
arasında yerləşən iki Azərbaycan 
rayonu qaytarılmalıdır. Sonra 
azərbaycanlılar Dağlıq Qarabağa 
qayıdırlar. Dağlıq Qarabağda 25 
faiz azərbaycanlı əhali olub, onla-
rın da hüquqları təmin edilməlidir. 
Onlar yaşadıqları yerə – qədim 
Şuşa şəhərinə və digər yerlərə 
qayıdırlar və biz normal kom-
munikasiyaları bərpa edirik. Biz 
xalqlar arasında təmasları bərpa 
edirik. Bu, vasitəçilərin planıdır 
və biz bunu dəstəkləyirik”, – deyə 
dövlətimizin başçısı bildirib.

Azərbaycanın həmişə danı-
şıqlar prosesini dəstəklədiyini 
qeyd edən Prezident İlham 
Əliyev ümid etdiyini bildirib ki, 
Ermənistan döyüş meydanında 
bu acı məğlubiyyətlə üzləşəndən 
sonra daha məntiqli olacaq və 
vasitəçilərin məsləhətlərinə qulaq 
asacaqlar, danışıqlar masasın-
da səmimi olacaqlar. Danışıqlar 
münaqişənin siyasi həllinə və işğal 
olunmuş ərazilərin boşaldılmasına 
gətirib çıxarmalıdır. Ölkə başçısı 
xarici auditoriyanın diqqətinə bir 
daha çatdırıb ki, 27 sentyabrdan 
başlayan əks-hücum əməliyyatları 
Azərbaycan üçün Vətən 

müharibəsidir və əsgərlərimiz öz 
torpağı uğrunda həlak olurlar: 
“Bizim əsgərlərimiz öz torpağı-
mız uğrunda həlak olurlar. Bizim 
əsgərlərimiz tarixi və beynəlxalq 
səviyyədə tanınmış Azərbaycan 
torpağında həlak olurlar. Erməni 
əsgərlər hansı torpaqda ölürlər? 
Onlar Füzulidə ölürlər, Cəbrayılda 
ölürlər, onlar digər Azərbaycan 
ərazilərində ölürlər. Onların orada 
nə işləri var? Siz Paşinyandan 
soruşmalısınız: onun əsgəri orada 
nə edir?”. 

Qondarma “Dağlıq Qara-
bağ ordusu”nun 90 faizinin 
Ermənistan vətəndaşlarından 
ibarət olduğunu diqqətə çatdıran 
Prezident İlham Əliyev əlavə edib 
ki, ermənilər bizim torpağımız-
dadırlar və bunun üçün xəritəyə 
baxmaq kifayətdir. “Bizim üçün 
bu, Vətən müharibəsidir. Biz 
özümüzü müdafiə edirik. Biz öz 
ərazi bütövlüyümüzü bərpa etmək 
istəyirik ki, bir milyon köçkünün 
geri qayıtmasına imkan yaradaq. 
Bizim etdiyimiz budur. Biz 28 il 
idi səbirlə inanırdıq ki, danışıq-
lar irəliləyişə gətirib çıxaracaq. 
Nəticədə hazırkı vəziyyət yaran-
dı”, – deyən ölkə başçısı əlavə 
edib ki, Azərbaycan təcavüzkarı 
geri oturdub cəzalandıranda 
siyasi cəhətdən hücuma məruz 
qaldı. Prezident İlham Əliyev əsas 
prinsipləri qəbul etdiyini, Paşin-
yanın isə rədd etdiyini də bildirib: 
“Mən Ermənistanla Azərbaycan 

arasında olan danışıqların forma-
tını qəbul edirəm. Paşinyan isə 
deyir ki, yox, Azərbaycan Dağlıq 
Qarabağla danışıqlar aparmalı-
dır. Bu, təkcə mənim tərəfimdən 
deyil, Minsk qrupu tərəfindən də 
qəbuledilməzdir,  – deyən ölkə 
başçısı bir daha diqqətə çatdırıb 
ki, hazırda baş verənlərə görə 
Ermənistan baş nazirini günahlan-
dırmaq lazımdır.

Bir sözlə, Prezident İlham 
Əliyev “Sky News” televiziya 
kanalına müsahibəsində böyük 
dünya güclərinə və Ermənistana 
havadarlıq edən dövlətlərə, 
ümumilikdə Qərb auditoriyasına  
öz prinsipiallığını və qəti mövqe-
yini bir daha açıqladı, xalqımızın 
haqlı mübarizə apardığını bil-
dirdi və Dağlıq Qarabağın əzəli 
Azərbaycan torpağı olduğunu vur-
ğuladı. Bundan başqa, ölkə baş-
çısı xalqın mənafeyinə əsaslanan, 
milli maraqlara söykənən 
mövqeyindən bir addım belə geri 
çəkilməyəcəyini də dünyaya elan 
etdi. Hazırda heç kim şübhə etmir 
ki, münaqişə ilə bağlı uzun illər 
mövcud olmuş status-kvonun 
aradan birdəfəlik qaldırılması və 
Azərbaycan Ordusunun həyata 
keçirdiyi əks-hücumlar Dağlıq 
Qarabağ probleminin ədalətli həlli 
yekunlaşacaq. 

Səbuhi MƏMMƏDOV,  
“Xalq qəzeti”

Prezident İlham Əliyev: Biz öz ərazi 
bütövlüyümüzü bərpa etmək istəyirik

Dövlət başçısı “Sky News” televiziya kanalına müsahibəsində 
Azərbaycanın prinsipial mövqeyini bir daha açıqladı

Yaponiyanın Azərbaycandakı səfiri Ermənistanın 
son təxribatları və ordumuzun əks-hücum 

əməliyyatları barədə məlumatlandırılıb
Parlamentin Mətbuat 

və ictimaiyyətlə əlaqələr 
şöbəsindən AZƏRTAC-a 
verilən məlumatda bildirilib 
ki, Milli Məclisin Sədri qonağı 
salamlayaraq onu ölkəmizdə 
diplomatik fəaliyyətə başla-
ması münasibətilə təbrik edib. 
Yaponiyanın Azərbaycanın 
dövlət müstəqilliyini ta-
nıyan ilk ölkələrdən biri 
olduğunu bildirən Spiker 
hazırda ölkələrimiz arasın-
da münasibətlərin müxtəlif 
sahələr üzrə inkişaf etdiyini 
qeyd edib. Xüsusilə, iqtisadiy-
yat və investisiya sahələrində 
geniş əlaqələrimizin olduğu 
məmnunluqla vurğulanıb.

Spiker Azərbaycanla 
Yaponiya arasında 
münasibətlərin inkişafında 
parlamentlərin rolunu xüsusi 
vurğulayıb. O, hər iki ölkənin 
parlamentində fəaliyyət 
göstərən dostluq qrupla-
rının sıx münasibətlərinin 
bundan sonra da davam 
etdiriləcəyinə ümidvar oldu-
ğunu bildirib.

Ermənistan–Azərbaycan, 
Dağlıq Qarabağ 
münaqişəsinin tarixi haq-
qında bəzi faktları Yaponiya 
səfirinin diqqətinə çatdıran 
Sahibə Qafarova ötən dövr 
ərzində beynəlxalq təşkilatlar 
tərəfindən münaqişəyə dair 
qəbul olunan sənədlər, o 
cümlədən BMT Təhlükəsizlik 
Şurasının qətnamələri 
barədə məlumat verib. 
Sədr 1994-cü ildə atəşkəs 
sazişinin imzalanmasına 
baxmayaraq, Ermənistan 
tərəfinin bu sazişə və digər 
beynəlxalq öhdəliklərinə əməl 
etmədiyini, bu günə qədər də 
təxribatlarını davam etdirdi-
yini vurğulayıb. O bildirib ki, 
son zamanlar bu təxribatlar 
daha da artıb. 

Milli Məclis Sədrinin 

sözlərinə görə, Ermənistan 
silahlı qüvvələri iyulun 12-də 
Azərbaycan-Ermənistan 
dövlət sərhədinin Tovuz 
istiqamətində törətdiyi 
təxribatların ardınca, sent-
yabrın 27-də növbəti dəfə 
təmas xəttində yerləşən 
kəndlərimizə, hərbi 
mövqelərimizə hücum edib. 
Ermənistan yenə də mülki 
vətəndaşları hədəfə alır, 
Gəncə, Mingəçevir şəhərləri 
işğalçı ölkə tərəfindən 
raketlərdən atəşə tutulur. 
Sahibə Qafarova deyib ki, 
Ermənistanın raketlərdən 
intensiv atəşə tutduğu şəhər 
və rayonlarımızda strateji 
nəqliyyat, enerji infrastrukturu 
yerləşir. Bu da Ermənistanın 
işğalçılıq siyasətinin bütün 
regionu hədələdiyini və 
regionun digər dövlətləri üçün 
də təhlükə mənbəyi olduğunu 
göstərir.

Azərbaycanın Ali Baş 
Komandanının rəhbərliyi 

ilə Şanlı Ordumuzun 
həyata keçirdiyi əks-hücum 
əməliyyatları barədə də səfiri 
məlumatlandıran Spiker 
qeyd edib ki, dünyanın ən 
güclü orduları sırasında yer 
alan qüdrətli Azərbaycan 
Ordusu düşmənin bütün 
təxribatlarının qarşısını 
qətiyyətlə alır, işğal altındakı 
bəzi ərazilərimiz artıq azad 
edilib. Milli Məclisin Sədri 
vurğulayıb ki, Azərbaycan 
əsgərləri öz torpaqlarında 
döyüşür və bizim heç kəsin 
torpağında gözümüz yoxdur. 
Azərbaycan xalqı öz torpaqla-
rının azad olunmasını istəyir.

Sahibə Qafarova, 
həmçinin diqqətə çatdırıb 
ki, Ermənistan tərəfindən 
xarici terrorçu qruplaşmala-
rın üzvlərinin, muzdluların 
Azərbaycan Ordusuna qarşı 
döyüşmək məqsədilə işğal 
altındakı torpaqlarımıza 
göndərilməsi təşkil olunur. 
Bu da beynəlxalq hüquqa 

zidd olmaqla, beynəlxalq 
təhlükəsizliyin pozulmasına 
şərait yaradan amildir.

Ölkəmizdə yeni 
fəaliyyətə başlamasın-
dan məmnunluğunu ifadə 
edən səfir Cuniçi Vada 
Azərbaycanın sabit, 
təhlükəsiz və dinamik inkişaf 
edən ölkə olduğunu bildirib. 
O, ölkəsinin parlamentinin 
rəhbərliyinin salamlarını Milli 
Məclisinin Sədrinə çatdırıb. 
Cuniçi Vada ölkələrimiz 
arasında münasibətlərin 
məmnunluq doğurduğunu 
söyləyib.

Yaponiya səfirliyi 
tərəfindən həyata keçirilən 
“Ot kökləri və insan 
təhlükəsizliyi” qrant yardı-
mı proqramı çərçivəsində 
keçirilən layihələr haqqında 
məlumat verən diplomat 
ümidvar olduğunu bildirib 
ki, gələcəkdə bu layihələr 
Azərbaycanın bütün regionla-
rında reallaşdırılacaq.

Sonda Spiker Sahibə 
Qafarova səfir Cuniçi Va-
danın fəaliyyəti dövründə 
ölkələrimiz arasında 
münasibətlərin inkişafına 
töhfə verəcəyinə inandığını 
bildirib.

Oktyabrın 9-da Milli Məclisin Sədri Sahibə 
Qafarova Yaponiyanın ölkəmizdə fövqəladə və 
səlahiyyətli səfiri Cuniçi Vada ilə görüşüb. 

Mirdaməd SADIQOV: Beynəlxalq ictimaiyyət 
Ermənistanın işğalçı qüvvələrinin Azərbaycan 

ərazisindən çıxarılmasını tələb etməlidir

30 ildir ki, Azərbaycanın ərazisinin 20 fai-
zi - Dağlıq Qarabağ və ona bitişik yeddi rayon 
Ermənistanın hərbi işğalına məruz qalıb. 

Bu hərbi işğal nəticəsində Azərbaycanın 
yüzlərlə mülki vətəndaşı qətlə yetirilib, bir 
milyondan çox qaçqın və məcburi köçkün öz 
yurd-yuvalarından didərgin salınıb. İşğalçı 
Ermənistandan fərqli olaraq, Azərbaycan 
dövləti Ermənistan–Azərbaycan, Dağlıq 
Qarabağ münaqişəsinin həlli məsələsində 30 
ilə yaxındır ki, konstruktivlik və səbir nümayiş 
etdirib, ATƏT-in Minsk qrupu formatında 
münaqişənin həllində maraqlı olub, lakin 
Ermənistan həmişə qeyri-konstruktiv mövqe 
nümayiş etdirib. 

Azərbaycan Respublikasının Prezident 
İlham Əliyev BMT-nin Baş Assambleyasının 
75-ci sessiyasının ümumi müzakirələrində 
Ermənistanın Azərbaycana qarşı yeni hərbi 
təxribata hazırlaşdığı ilə bağlı xəbərdarlıq 
edib.

Lakin Ermənistan rəhbərliyinin təhrikçi 
xarakterli “Qarabağ Ermənistandır” bəyanatını 
səsləndirməsi, “yeni ərazilər üçün yeni 
müharibə” konsepsiyasını irəli sürməsi, 

münaqişənin həlli yönündə 7 şərt irəli sürməsi, 
danışıqların formatını dəyişdirmək cəhdləri 
ATƏT-in Minsk qrupu həmsədrlərinin 
vasitəçiliyi ilə aparılan münaqişənin həlli 
prosesinə ciddi zərbə vurdu.

Ermənistan həmişə prosesi uzatmaq və 
status-kvonu davam etdirmək üçün danışıqları 
pozmağa çalışıb, bu müddət ərzində dəfələrlə 
ölkəmizin ərazi bütövlüyünün yenidən pozul-
masına qarşı cəhdlər göstərib. 

Sentyabrın 27-dən isə Ermənistan silahlı 
qüvvələri Azərbaycana qarşı növbəti hərbi 
təcavüz həyata keçirərək, Azərbaycanın 
yaşayış məntəqələrini, mülki əhalisini və 
hərbi mövqelərini iri çaplı artilleriya qurğu-
ları və raketlərdən istifadə edərək müxtəlif 
istiqamətlərdən intensiv atəşə tutdu. 

Azərbaycan silahlı qüvvələri 
Ermənistanın yeni hərbi təcavüzünün qarşı-
sını almaq və mülki əhalinin təhlükəsizliyini 
təmin etmək məqsədilə özünümüdafiə 
hüququ və beynəlxalq humanitar hüquqa tam 
uyğun olaraq, əks-hücum və cavab tədbirləri 
həyata keçirməli oldu. On gündən çoxdur 
ki, Ermənistan silahlı qüvvələrinin mülki 

obyektləri və mülki insanları hədəfə alması 
nəticəsində ikisi uşaq olmaqla 27 mülki 
şəxs həlak olub, 141 mülki şəxs yaralanıb. 
Cəbhəyanı bölgələrdə, eləcə də münaqişə 
ərazisindən yüz kilometrlərlə uzaqda 
yerləşən və əhalinin sıx yaşadığı ərazilərin 
hədəf seçilməsi onu göstərir ki, düşmən 
beynəlxalq hüquqa zidd addımlar atmaq-
la öz mənfur planlarını həyata keçirmək 
niyyətində idi. Müharibə şəraitində mülki 
insanların və mülki obyektlərin qorunması 
beynəlxalq humanitar hüququn və Cenevrə 
Konvensiyasının tələbidir. Ermənistan 
beynəlxalq hüququn norma və prinsiplərini, 
xüsusilə də beynəlxalq humanitar hüquq 
və 1949-cu il Cenevrə Konvensiyaları və 
onların Əlavə Protokollarını kobud şəkildə 
pozub.

Düşünürəm ki, Avropa İttifaqı 
Ermənistan – Azərbaycan, Dağlıq Qarabağ 
münaqişəsinə də ədalətli yanaşma nümayiş 
etdirilməlidir. Ermənistanın Azərbaycana 
qarşı təcavüz siyasətindən imtina etməsi və 
silahlı qüvvələrini Azərbaycan ərazilərindən 
çıxarması üçün Ermənistana son şans verilib. 
BMT Təhlükəsizlik Şurasının müvafiq 
qətnamələrinə uyğun olaraq, Ermənistanın 
silahlı qüvvələri Azərbaycanın işğal olunmuş 
ərazilərindən çıxarılmalı və bölgədə sülh təmin 
olunmalıdır. 

Azərbaycan xalqı ölkə Prezidenti, Silahlı 
Qüvvələrin Ali Baş Komandanı cənab İlham 
Əliyevin ətrafında sıx birləşərək, verilən 
qərarları hərtərəfli dəstəkləyir. Bir milyon-
dan çox azərbaycanlı məcburi köçkün 30 
illik əziyyətdən sonra tezliklə doğma yurd-
yuvalarına qayıdacağını gözləyir.

UNEC-in prorektoru, professor 
Mirdaməd Sadıqov Almanıyanın aparıcı 
xəbər saytı olan nex24.news-da bəyanatla 
çıxış edib. Azərbaycanlı alim beynəlxalq 
ictimaiyyətə səslənərək Ermənistanın işğalçı 
qüvvələrinin Azərbaycan ərazisindən çıxarıl-
masının zəruriliyini bildirib.

Azərbaycanda koronavirus infeksiyasına 233 
yoluxma faktı qeydə alınıb, daha 106 nəfər sağalıb

 �  Azərbaycan Respublikasında koronavirus infeksiyasına 
233 yeni yoluxma faktı qeydə alınıb, daha  106 nəfər sağalıb.

Nazirlər Kabineti yanında Opera-
tiv Qərargahdan AZƏRTAC-a verilən 
məlumata görə, COVID-19 üçün 
götürülən analiz nümunələri müsbət 

çıxmış 3 nəfər vəfat edib.
Hazırkı dövrədək ölkəmizdə 41 

min 752 nəfərin koronavirus infek-
siyasına yoluxması faktı müəyyən 

edilib. Onlardan 39 min 235 nəfər 
müalicə olunaraq sağalıb, 608 nəfər 
vəfat edib. Aktiv xəstə sayı 1909 
nəfərdir.

Ötən müddət ərzində 1 milyon 169 
min 656 test aparılıb. Dünənki test sayı 
isə  7594-dür. 


